
lll. OUTRAS DISPOSICIONS
CONSELLERIA DO MEDIO RURAL E DO MAR

ORDE do 12 de decembro de 2014 pola que se establecen as bases reguladoras
para a concesion, en réxime de concorrencia competitiva, de axudas aos
concellos de Galicia e as suas entidades publicas, con personalidade xuridica
propia, e agrupacions de concellos, para o apoio a extincion de incendios
forestais, consistentes na cesion en propiedade de vehiculos especialmente
preparados para o exercicio desas funcions.

A Conselleria do Medio Rural e do Mar é o érgano da Administracién galega ao cal,
baixo a superior direccion da persoa titular do departamento, lle corresponde propor e
executar as directrices xerais do Goberno no ambito rural, que engloba as competencias
en materia de agricultura, gandaria, desenvolvemento rural e ordenacién comarcal, estru-
turas rurais, industrias agroalimentarias e forestais, montes, prevencion e defensa contra
os incendios forestais, de acordo co establecido no Estatuto de autonomia de Galicia, no
seu artigo 27, numero 10, que dispon que lle corresponde @ Comunidade Autbnoma galega
a competencia exclusiva en materia de montes, aproveitamentos forestais e naturais, sen
prexuizo do disposto no artigo 149.1.23 da Constitucion.

A Lei 3/2007, do 9 de abril, de prevencién e defensa contra incendios forestais de Gali-
cia, modificada pola disposicion derradeira primeira da Lei 7/2012, do 28 de xuio, de mon-
tes, establece as medidas preventivas que faciliten a loita contra o lume e que sirvan, asi
mesmo, para poér en valor a potencialidade produtiva, ecoldxica e social do monte galego
como base do desenvolvemento sustentable do medio rural.

O Real decreto 752/2010, do 4 de xuio, aproba o primeiro programa de desenvolve-
mento rural sustentable para o periodo 2010-2014 en aplicacién da Lei 45/2007, do 13 de
setembro, para o desenvolvemento sustentable do medio rural. No seu capitulo 4 estable-
ce as zonas rurais de aplicacién do programa; en concreto, no punto 4.1.3 establece as da
Comunidade Auténoma de Galicia: zonas rurais para revitalizar e zonas rurais intermedias
e, dentro destas zonas, algunhas clasificanse como de primeiro, segundo e terceiro nivel
de prioridade.

Pola Resoluciéon do 22 de maio de 2012, da Direccion Xeral de Desenvolvemento Rural
e Politica Forestal, publicase o convenio especifico coa Comunidade Auténoma de Galicia
para a execucion, seguimento e avaliacion das accions incluidas nos plans de zonas das
suas zonas rurais.

Os concellos tefien atribuidas, segundo o teor dos artigos 80 da Lei 5/1997, do 22 de
xullo, de Administracion local de Galicia, e 25 da Lei 7/1985, do 2 de abril, reguladora das
bases de réxime local, competencias en materia de proteccion do ambiente, proteccidn civil
€ a prevencion e extinciéon de incendios.

Os incendios forestais son unha ameaza que afecta hoxe en dia, de xeito xeral, non s6
o patrimonio forestal publico e privado (montes de particulares, montes de varas e montes
vecifiais en man comun), senon tamén os recursos naturais e o mantemento e desenvolve-
mento da actividade humana no medio rural.

Compre, pois, un enfoque global na actuacion preventiva ante os incendios forestais,
de xeito que as medidas que se implanten abrangan todo o territorio ainda que, para unha
maior eficacia do uso dos recursos, haxa que priorizar as zonas clasificadas polo Goberno
galego como de alto risco, de acordo cos seus plans de prevencion e defensa contra in-
cendios forestais.

Moitos dos concellos de Galicia tefien participado coa conselleria con competencia en
materia forestal, durante un longo periodo de tempo, na prevencion e defensa contra incen-
dios forestais mediante a actuacion dos seus vehiculos motobomba, coa sinatura de con-
venios ou con outras modalidades de colaboracion, polo que nalguns casos os vehiculos
acumulan gran desgaste e tefien unha gran necesidade de renovacion.

A implantacién dos grupos de emerxencias supramunicipais (GES) tivo como finalidade
a de establecer unha malla de seguridade que cubrise todo o territorio galego e ofrecese
unha resposta axil e eficaz aos cidadans galegos ante calquera incidencia. Os GES dis-
pofien de vehiculos motobomba que nalgun caso tamén presentan unha necesidade de
renovacion.

Pola sua vez, a Lei 9/2007, do 13 de xuno, de subvencions de Galicia, establece na
sua disposicion adicional terceira que as entregas de bens ou dereitos ou a prestacion de
servizos adquiridos ou contratados coa finalidade exclusiva de entregalos a terceiros e
que cumpran os requisitos establecidos nas letras a), b) e ¢) do artigo 2.1° da Lei 9/2007
teran a consideracion de subvencién en especie e quedaran suxeitas as previsions desta
lei.

A tramitacion deste expediente acollese a Orde da Conselleria de Economia e Facenda
do 11 de febreiro de 1998, modificada polas ordes do 27 de novembro de 2000, e 25 de
outubro de 2001, que regula a tramitacion anticipada de expedientes de gasto, polo que a

aprobacién do expediente queda condicionado a efectiva existencia de crédito adecuado e
suficiente nos orzamentos da Comunidade Autbnoma para o ano 2015.

Por todo isto,

DISPONO:
Artigo 1. Obxecto

1. Esta orde ten como obxecto o establecemento das bases reguladoras e a convoca-
toria, en réxime de concorrencia competitiva, das axudas para renovar o parque mobil de
vehiculos motobomba de concellos incluidos nas zonas rurais designadas pola Comuni-
dade Autdnoma de Galicia para a sua inclusién no Programa de desenvolvemento rural
sustentable 2010-2014 (en diante PDRS).

Para tal fin convocanse para o ano 2015, en réxime de concorrencia competitiva, medi-
das de apoio a estes concellos consistentes na cesion en propiedade de vehiculos moto-
bomba baixo os compromisos recollidos no artigo 6.8.b) desta orde.

2. Os vehiculos obxecto de cesion son vehiculos motobomba adquiridos en virtude do
PDRS a través dos correspondentes procedementos administrativos. Hai dous tipos de
vehiculos: uns equipados con cisterna de 3.000 litros e cabina sinxela e outros equipados
con cisterna de 2.400 litros e cabina dobre.

Artigo 2. Beneficiarios

1. Poderan solicitar os beneficios desta orde aqueles concellos da Comunidade Au-
tébnoma de Galicia que, de forma individual ou conxuntamente, baixo calquera formula
(agrupacion, asociacion, mancomunidade, fusion ou calquera outra similar) cumpran cos
seguintes requisitos:

a) Solicitudes presentadas polos concellos individualmente:

1°. Estar integrados nas zonas rurais recollidas no capitulo 4 do anexo ao Real decre-
to 752/2010, do 4 de xufio, polo que se aproba o primeiro programa de desenvolvemento
rural sustentable para o periodo 2010-2014 (BOE num. 142, do 11 de xullo) en aplicacién
da Lei 45/2007, do 13 de decembro, para o desenvolvemento sustentable do medio rural.
Naqueles casos que a zona rural en que estea o concello sexa clasificada como interme-
dia, a poboacién maxima para poder ser beneficiario sera de 5.000 habitantes.

2°. Para a zona rural a que pertenza o concello, estar recollida entre as accions singula-
res do anexo 1 da Resolucion do 22 de maio de 2012, da Direccion Xeral de Desenvolve-
mento Rural e Politica Forestal (BOE num. 139, do 11 de xufio), a realizacion de convenios
de colaboracién con municipios para adquisicién de vehiculos motobomba de extincion de
incendios.

3°. Ter colaborado nos anos 2013 e 2014 coa conselleria con competencias en materia
forestal, ben a través de convenios de funcionamento de motobombas ou ben mediante a
adhesion ao convenio GES, neste caso, como concello sede.

Excepcionalmente, admitiranse solicitudes para renovar vehiculos motobomba que se
deron de baixa nos anos 2011, 2012 ou 2013 por actuacions en extincién, envellecemento
ou caducidade dos materiais, sempre que mantivesen convenio nas modalidades indica-
das nos dous periodos operativos inmediatamente anteriores a baixa do vehiculo.

En todo caso, o vehiculo para o cal se solicite a renovacion sera o que figure nos ultimos
convenios.

4°. Cumprir cos requisitos establecidos para obter a condicién de beneficiario, segundo
o artigo 10 da Lei 9/2007, do 13 de xuio, de subvenciéns de Galicia, e de acordo co dispos-
to no artigo 4 do Decreto 193/2011, do 6 de outubro, polo que se regulan especialidades
nas subvenciéns as entidades locais galegas.

5°. Ser titular dun vehiculo tipo motobomba coa ITV e pdlizas de aseguramento en regra
ata polo menos o 15 de outubro do ano 2014. Por tanto, exceptuando o disposto no punto
3°, non poderan ser renovados os vehiculos motobomba que estean de baixa antes desta
data.

b) Solicitudes que se presentan de forma conxunta:

Ademais de cumprir cos requisitos previstos para os concellos e de ser titulares dos
vehiculos motobomba, as solicitudes presentadas conxuntamente baixo calquera férmula
(agrupacion, asociacion, mancomunidade, fusion ou calquera outra similar) deberan cum-
prir algun dos seguintes supostos:

1°. Que todos os concellos incluidos na solicitude conxunta estean integrados nas zo-
nas rurais recollidas no capitulo 4 do anexo ao Real decreto 752/2010, do 4 de xufio. Ade-
mais, para as zonas rurais a que pertenzan todos os concellos incluidos na solicitude, tera

que estar recollida entre as accions singulares do anexo 1 da Resolucion do 22 de maio de
2012, da Direccion Xeral de Desenvolvemento Rural e Politica Forestal (BOE num. 139, do
11 de xufo), a realizacidon de convenios de colaboraciéon con municipios para adquisicion
de vehiculos motobomba de extincién de incendios.

2°. Que o concello titular do vehiculo motobomba que se vaia renovar antes da sua inte-
gracion na agrupacion, asociacion, mancomunidade, fusién ou calquera outra forma similar a
través da cal se solicite, estea integrado nas zonas rurais recollidas no capitulo 4 do anexo ao
Real decreto 752/2010, do 4 de xufio. Ademais, para as zonas rurais a que pertenzan todos
os concellos incluidos na solicitude, tera que estar recollida entre as accidns singulares do
anexo 1 da Resolucién do 22 de maio de 2012, da Direccion Xeral de Desenvolvemento Ru-
ral e Politica Forestal (BOE num. 139, do 11 de xufio), a realizacién de convenios de colabo-
racion con municipios para adquisicion de vehiculos motobomba de extincién de incendios.

Non seran admitidas aquelas solicitudes conxuntas en que non se acredite a realizacion
conxunta do servizo de prevencion e defensa contra incendios forestais e que supofian
actuaciéns independentes de cada entidade local.

Os concellos non poderan incluir nas suas solicitudes vehiculos que xa foron obxecto
de renovacioén con base a Orde do 10 de maio de 2013 ou a Orde do 14 de marzo de 2014
polas que se convocaron, en réxime de concorrencia competitiva, axudas aos concellos de
Galicia para o apoio a extincion de incendios forestais, consistentes na cesion en propie-
dade de vehiculos especialmente preparados para o exercicio desas funcions, agas que ti-
vesen mais dun vehiculo en convenio e figurasen as matriculas nas ultimas colaboracions.

Artigo 3. Crédito

Os bens obxecto de cesidn mediante esta convocatoria seran cofinanciados nun 50 %
pola Administracion xeral do Estado e noutro 50 % pola Comunidade Auténoma de Gali-
cia. Seran licitados de acordo coa normativa de contratos do sector publico, a través de
licitacidn publica en procedemento aberto suxeito a regulacion harmonizada, para o cal a
Conselleria do Medio Rural e do Mar destinara dous millons cen mil euros (2.100.000,00 €)
con cargo a aplicaciéon orzamentaria 12.20.551B.623.1 dos orzamentos xerais da Comuni-
dade Autéonoma de Galicia para o ano 2015, que se dedicaran a adquisicion de vehiculos
motobomba para a sua cesion en propiedade aos concellos.

De acordo co artigo 25.2 do Decreto 11/2009, do 8 de xaneiro, polo que se aproba o
Regulamento da Lei 9/2007, do 13 de xufo, de subvencions de Galicia, o enunciado no

paragrafo anterior queda condicionado & existencia de crédito axeitado e suficiente no mo-
mento da resolucion da concesion.

Artigo 4. Solicitudes e prazo de presentacion

1. A presentacion das solicitudes realizarase unicamente por medios electronicos a
través do formulario normalizado dispofiible na sede electrénica da Xunta de Galicia:
(https://sede.xunta.es) de conformidade co establecido nos artigos 27.6 da Lei 11/2007, do
22 de xufo, de acceso dos cidadans aos servizos publicos, e 24.2 do Decreto 198/2010,
do 2 de decembro, polo que se regula o desenvolvemento da Administracion electrénica na
Xunta de Galicia e nas entidades dela dependentes. Para a presentacién das solicitudes
sera necesario o documento nacional de identidade electronico ou calquera dos certifica-
dos electronicos recofiecidos pola sede da Xunta de Galicia.

Para tramites posteriores, a sede electrénica da Xunta de Galicia ten & disposicion das
persoas interesadas unha serie de modelos normalizados dos tramites mais comunmente
utilizados na tramitacién administrativa, que poderan ser presentados en calquera dos lu-
gares e rexistros establecidos no artigo 38.4 da Lei 30/1992, do 26 de novembro, de réxime
xuridico das administraciéns publicas e do procedemento administrativo comun.

2. A documentacion complementaria poderase presentar electronicamente utilizando
calquera procedemento de copia dixitalizada do documento orixinal. Neste caso, as copias
dixitalizadas presentadas garantiran a fidelidade co orixinal baixo a responsabilidade da
persoa solicitante. A Administracion podera requirir a exhibicion do documento orixinal para
o cotexo da copia electronica presentada segundo o disposto no artigo 35.2 da Lei 11/2007,
do 22 de xufo, de acceso dos cidadans aos servizos publicos, e 22.3 do Decreto 198/2010,
polo que se regula o desenvolvemento da Administracién electrénica na Xunta de Galicia e
nas entidades dela dependentes.

3. Os solicitantes escolleran un dos dous modelos de vehiculo motobomba descritos no
artigo 1. Por se se esgotan as unidades do vehiculo elixido, deberan optar por aceptar ou
renunciar ao outro tipo de vehiculo.

4. A solicitude non implica ningun dereito para o peticionario en canto non exista reso-
lucion favorable.

5. Soamente se podera optar a renovacion dun vehiculo motobomba por beneficiario.

6. O prazo de presentacion de solicitudes sera dun mes contado a partir do dia seguinte
ao da publicacion desta orde no Diario Oficial de Galicia.

Se o ultimo dia do prazo for inhabil, entenderase prorrogado ao primeiro dia habil seguinte.
7. Xunto coa solicitude presentarase a seguinte documentacion:

a) Certificacion expedida polo/a secretario/a do concello ou, no caso de solicitudes conxun-
tas, polo érgano correspondente, relativa ao acordo adoptado polo érgano competente, da
solicitude de cesion en propiedade dos vehiculos previstos nesta orde, polo que se acepten
integramente os termos e as prescricions dela e de que se faculta o/a alcalde/sa do concello
ou o organo correspondente, no caso de solicitudes conxuntas, para aceptar a devandita
cesion, no caso de resolucién favorable da conselleria.

b) Memoria asinada polo/a secretario/a do concello co visto e prace do/a alcalde/sa ou,
no caso de solicitudes conxuntas, asinada polos érganos correspondentes, na cal se reco-
llan de xeito detallado os seguintes aspectos:

1°. Titularidade do vehiculo, data da primeira matriculacion segundo o permiso de cir-
culacién, ITV e pdlizas de aseguramento en regra ou que, polo menos, estivesen en regra
ata o 15 de outubro do ano 2014. Os datos iran referidos a un unico vehiculo motobomba.

No caso de solicitudes para renovar vehiculos motobomba dados de baixa nos anos
2011, 2012 ou 2013 por actuaciéns en extincion, envellecemento ou caducidade dos mate-
riais, incorporarase a devandita documentacion a data de baixa.

2°. Eleccion do modelo de vehiculo entre os dous existentes (artigo 1). No caso de que
se esgoten as existencias do vehiculo solicitado, deberase deixar constancia de se acep-
tan o outro tipo de vehiculo o de se renuncian a el.

c) As solicitudes presentadas de forma conxunta deberan presentar unha memoria es-
pecifica en que se fundamente a realizacion conxunta do servizo.

No suposto de mancomunidades, consorcios ou areas metropolitanas debera acreditar-
se que o servizo se presta de xeito mancomunado, metropolitano ou consorciado e que, en
todo caso, non supdén unha actuacion illada ou independente.

d) As solicitudes que se presenten de forma conxunta por agrupacions ou concellos en
proceso de fusion deberan sinalar a participacién de cada concello na cesién € nomear un

concello como representante para cumprir as obrigas que como beneficiarios lles corres-
pondan e que asumira a obriga de matricular o vehiculo e demais requisitos previstos no
artigo 8.3 da Lei 9/2007, de subvenciéns de Galicia. Para os efectos de facilitar a determi-

nacién da participacion e representacién, achégase como modelo o anexo |l.

€) Memoria de aforro de custos respecto da prestacion individual do servizo de preven-
cion e defensa contra incendios forestais, para solicitudes presentadas conxuntamente

baixo calquera formula, agas a de fusion municipal.

8. Se algunha documentacién da solicitada neste artigo xa estiver en poder desta conse-
lleria e non se producir desde 0 momento en que foi presentada variacion que afecte o seu
contido ou a suUa vixencia, non sera necesario presentala novamente, sen prexuizo de que

se reclame ao solicitante a documentacion que, se € o caso, se coide oportuna.
Artigo 5. Criterios de avaliacion

1. Co obxecto de que estes medios complementen de forma éptima os dos servizos de
Prevencion e Defensa contra os Incendios Forestais, é requisito basico establecer unha
asignacién minima territorial no ambito provincial destes medios, de maneira que se con-

siga unha adecuada e equilibrada accidon de conxunto no territorio de toda a comunidade.
Por tanto, con base no anterior, establécese a seguinte distribucion provincial minima:
A Coruna: 3.
Lugo: 3.
Ourense: 3.
Pontevedra: 3.

2. Tendo en conta a distribucién provincial minima anterior, atenderanse as solicitudes

de maior a menor puntuacion segundo o baremo seguinte:

a) Solicitudes presentadas conxuntamente como consecuencia de fusion municipal: 60

puntos.

b) Solicitudes presentadas conxuntamente baixo calquera férmula, agas a de fusion

municipal: ata 40 puntos, desagregados da seguinte forma:

* Pola simple presentacién da solicitude nos termos e cos requisitos que se determinan
nesta orde: 14 puntos.

* Pola valoraciéon da memoria de aforro de custos respecto da prestacién de modo indi-
vidual: 14 puntos.

* Polo numero de concellos incluidos na solicitude conxunta que estean integrados nas
zonas rurais recollidas no capitulo 4 do anexo ao Real decreto 752/2010, do 4 de xufo: 3
puntos por cada concello, ata un maximo de 12 puntos.

c¢) Nivel de prioridade do concello segundo o PDRS 2010-2014:
Primeiro nivel: 30 puntos.

Segundo nivel: 20 puntos.

Terceiro nivel: 10 puntos.

No caso de solicitudes conxuntas tomarase como referencia para a puntuacién desta
epigrafe:

a) Concello de maior nivel de prioridade: cando todos os concellos incluidos na solici-
tude estean integrados nas zonas rurais recollidas no capitulo 4 do anexo ao Real decre-
to 752/2010, do 4 de xufio.

b) Concello titular do vehiculo motobomba para renovar antes da sua integracion como
membro da solicitude conxunta: cando non todos os concellos incluidos na solicitude estean
integrados nas zonas rurais recollidas no capitulo 4 do anexo ao Real decreto 752/2010,
do 4 de xuio.

d) Concellos incluidos en zonas de alto risco (ZAR) segundo a Orde do 18 de abril de
2007 pola que se zonifica o territorio con base no risco espacial de incendio forestal: 10
puntos.

No caso de solicitudes conxuntas sera suficiente con que un concello dos incluidos nela
estea en zona ZAR para puntuar esta alinea.

e) Antigliidade do vehiculo motobomba do concello, da agrupacién, asociacion, manco-
munidade, fusion ou calquera outra forma similar a través da cal se solicite, tomando como
base o ano da primeira matriculacion na Direccion Xeral de Trafico.

Maior ou igual de 30 anos: 40 puntos.
29 anos: 38 puntos.
28 anos: 36 puntos.
27 anos: 34 puntos.
26 anos: 32 puntos.
25 anos: 30 puntos.
24 anos: 28 puntos.
23 anos: 26 puntos.
22 anos: 24 puntos.
21 anos: 22 puntos.
20 anos: 20 puntos.
19 anos: 18 puntos.
18 anos: 16 puntos.
17 anos: 14 puntos.
16 anos: 12 puntos.
15 anos: 10 puntos.
14 anos: 8 puntos.
13 anos: 6 puntos.
12 anos: 4 puntos.

11 anos: 2 puntos.

10 anos: 1 punto.

f) Colaboracion coa conselleria con competencias en materia forestal na prevencion e
defensa contra os incendios forestais mediante a actuacion de vehiculos mototobomba nos
ultimos dez anos (2005-2014), ben mediante a sinatura de convenios para a actuacion de
vehiculos motobomba (numero de convenios asinados) ben mediante a sua adhesion aos
convenios GRUMIR ou GES (numero de anos).

10 convenios/anos: 30 puntos.
9 convenios/anos: 28 puntos.
8 convenios/anos: 26 puntos.
7 convenios/anos: 24 puntos.
6 convenios/anos: 22 puntos.
5 convenios/anos: 20 puntos.
4 convenios/anos: 18 puntos.
3 convenios/anos: 16 puntos.
2 convenios/anos: 14 puntos.
1 convenio/ano: 12 puntos.
Non seran tidos en conta para esta puntuacion:

— Os convenios de actuacion de vehiculos motobomba ou a adhesién aos convenios
GRUMIR ou GES con informe final desfavorable do distrito forestal.

— Convenios diferentes aos anteriores subscritos coa conselleria con competencias en ma-
teria forestal, entre outros, os convenios para a actuacion de grupos locais de pronto auxilio.

Para o caso de solicitudes presentadas conxuntamente por mais dunha entidade local
baixo calquera férmula e que cumpran co disposto no artigo 2.1 alinea b) 2°, esta alinea
sera a suma da puntuacion correspondente aos dous periodos de tempo seguintes:

— Antes da integracion do concello na agrupacion, asociacion, mancomunidade, fusion
ou similar: puntuarase a colaboracién do propio concello coa conselleria.

— Desde a integraciéon do concello na agrupacion, asociacion, mancomunidade, fusion
ou similar: puntuarase a colaboracion da agrupacion, asociacion, mancomunidade, fusion
ou similar coa conselleria.

g) Ser concello ou mancomunidade sede dun grupo de emerxencia supramunicipal
(GES) no ano 2015: 10 puntos.

A igualdade de puntuacion, atenderase pola seguinte orde de baremo, ata que se pro-
duza o desempate, en orde de preferencia:

1°. Concellos fusionados.

2°. Solicitudes presentadas conxuntamente baixo calquera formula, agas a de fusion
municipal.

3°. Nivel de prioridade do concello segundo o PDRS 2010-2014.

O primeiro nivel ten preferencia sobre o segundo nivel e este sobre o terceiro nivel.
4°. Ser concello ou mancomunidade sede dun GES.

5°. Pertencer a zona ZAR.

6°. Maior puntuacion na alinea e).

7°. Maior puntuacion na alinea f).

8°. Maior superficie do concello ou dos concellos incluidos nas solicitudes conxuntas.

3. No caso de que cada provincia cubra a distribucion territorial basica ou non haxa soli-
citudes abondas para cubrila, a concesién da axuda para o resto de solicitudes pendentes
farase no ambito autonémico, atendendo a maior puntuacién obtida polos solicitantes, se-
gundo os baremos anteriores.

4. Os datos referentes as alineas c), d), f) e g) seran achegados pola propia conselleria.
Artigo 6. Instrucion, resolucién e notificacion. Recursos administrativos

1. Unha vez presentada a solicitude e o resto de documentacién, os SPDCIF das xefa-
turas territoriais da Conselleria do Medio Rural e do Mar revisaran a documentacioén e, no

caso de que conteia defectos ou omisions, o requirimento de emenda de erros da solicitu-
de, por tratarse dun acto integrante dun procedemento de concorrencia competitiva e, de
conformidade co establecido nos artigos 59.6.b), 60 e 61 da indicada Lei 30/1992, farase
mediante publicacién no Diario Oficial de Galicia e producira os mesmos efectos que a
notificacion individualizada. Esta publicacién tamén se realizara no taboleiro de anuncios e
na paxina web da Conselleria do Medio Rural e do Mar, ao cal se remitira desde o texto pu-
blicado no Diario Oficial de Galicia. Se a instrucion do procedemento o aconsella, o érgano
competente podera substituir esta publicacion no Diario Oficial de Galicia e na web pola
notificacion individualizada, de conformidade co establecido no artigo 59 da Lei 30/1992.

2. Sen prexuizo do disposto no paragrafo anterior, poderase requirir ao solicitante que
forneza cantos datos, documentos complementarios e aclaracions resulten necesarios
para a tramitacion e resolucion do procedemento.

3. O 6rgano competente para levar a cabo a tramitacion desta orde de subvencions é
a Subdireccion Xeral de Prevencion e Defensa contra os Incendios Forestais. Os SPDCIF
das xefaturas territoriais correspondentes proporan ao érgano colexiado composto polo
xefe do Servizo de Coordinacién, polo xefe do Servizo de Programacion e polo xefe da
Seccion de Coordinacion e Organizacion, que actuara como secretario, a relacion das
solicitudes presentadas que cumpran todos os requisitos desta orde. O érgano colexiado
valorara as solicitudes de subvencién segundo os criterios de prioridade establecidos nes-
ta orde e emitira un informe para o subdirector xeral de Prevencion e Defensa contra os
Incendios Forestais que, pola sua vez, elevara a proposta de concesién ao secretario xeral
de Medio Rural e Montes.

4. O secretario xeral de Medio Rural e Montes, por delegacion da conselleira do Medio
Rural e do Mar, resolvera sobre a aprobacion das subvenciéns solicitadas en réxime de
concorrencia competitiva axustandose aos principios de publicidade, concorrencia, obxec-
tividade, transparencia, igualdade e non-discriminacion.

5. O prazo maximo para resolver e notificar a resolucion ao interesado sera de cinco
meses, contados a partir do seguinte ao da publicacién da orde de convocatoria no Diario
Oficial de Galicia. No caso de non ditarse resolucién expresa no prazo indicado, o interesa-
do podera entender desestimada a sua solicitude, sen prexuizo da obriga legal de resolver
expresamente conforme o disposto nos artigos 42 e 44 da Lei 30/1992, do 26 de novembro,
de réxime xuridico das administracions publicas e do procedemento administrativo comun,
modificada pola Lei 4/1999.

6. Todas as resolucions seran notificadas de acordo co establecido na Lei 30/1992, do
26 de novembro, de réxime xuridico das administracions publicas e do procedemento ad-
ministrativo comun.

De conformidade co establecido no artigo 59.6.b) da indicada lei, a notificaciéon reali-
zarase mediante a publicacion no Diario Oficial de Galicia, no taboleiro de anuncios e na
paxina web da Conselleria do Medio Rural e do Mar. Nesta publicacién especificarase a
data da convocatoria, o beneficiario, o modelo de vehiculo cedido, a finalidade da subven-
cion outorgada, asi como a indicacion, de ser o caso, das causas da desestimacion e ex-
presaran, ademais, 0s recursos que contra a resolucién procedan, o érgano administrativo
ou xudicial ante o cal deben presentarse e o prazo para interpofielos.

O o6rgano competente podera substituir esta publicacion no Diario Oficial de Galicia e
na web pola notificacion individualizada, de conformidade co establecido no artigo 59 da
Lei 30/1992.

7. As resolucions ditadas ao abeiro da correspondente orde de convocatoria pofieran fin
a via administrativa e contra elas poderan interpofierse os seguintes recursos, sen prexui-
zo de que os interesados poidan exercer calquera outro que consideren procedente:

a) Recurso potestativo de reposicion ante a conselleira do Medio Rural e do Mar, no
prazo dun mes contado a partir do dia seguinte ao da notificaciéon da resolucion.

b) Recurso contencioso-administrativo ante a Sala do Contencioso-Administrativo do
Tribunal Superior de Xustiza de Galicia, no prazo de dous meses contados desde o dia
seguinte ao da notificacion da resolucion.

8. Na notificacién das resolucidns faranse constar as seguintes condicions particulares
que debera cumprir o beneficiario:

a) Comprometerse a asumir as obrigas coa Direccion Xeral de Trafico consistente en
realizar o tramite de cambio de titularidade do vehiculo, facerse cargo de todos os gastos
de mantemento do vehiculo e os derivados do seu uso, os derivados do seguro, da inspec-
cion técnica de vehiculos (ITV) e do imposto de vehiculos de traccidon mecanica (IVTM), asi
como as indemnizacions derivadas de posibles declaracions de responsabilidade civil ou
criminal polo uso dos vehiculos, calquera que for a sua contia.

b) Comprometerse a destinar o vehiculo as funcions de defensa contra incendios fores-
tais a través de convenios de colaboracién coa Conselleria do Medio Rural e do Mar para

a participacion na prevencion e defensa contra incendios forestais, polo tempo que dure a
cesion, non inferior a 10 anos.

¢) No caso de agrupacions de concellos, comprometerse a manter a agrupacion polo
tempo que dure a cesion, non inferior a 10 anos.

Artigo 7. Aceptacion

1. O beneficiario dispora dun prazo de dez dias contados a partir do dia seguinte ao da
notificacion da resolucion para comunicar a aceptacién das condicidns contidas nela.

2. Transcorrido o prazo sen que se produza manifestacion expresa, entenderase tacita-
mente aceptada, de acordo co artigo 21.5° da Lei 9/2007, do 13 de xufio, de subvenciéns
de Galicia.

3. Estas subvencidns son incompatibles coa percepcion doutras subvenciéns, axudas,
ingresos ou recursos para a mesma finalidade.

Artigo 8. Formalizacion da cesion

De acordo co disposto na disposicién adicional terceira da Lei 9/2007, do 13 de xufo,
de subvenciéns de Galicia, as entregas de bens ou dereitos ou a prestacion de servizos
adquiridos ou contratados coa finalidade exclusiva de entregalos a terceiros e que cumpran
0s requisitos establecidos nas letras a), b) e ¢) do artigo 2.1° da Lei 9/2007 teran a conside-
raciéon de subvencion en especie e quedaran suxeitas as previsions desta lei.

Para estes efectos, os vehiculos adquiridos por parte da Conselleria do Medio Rural e
do Mar a través dos procedementos de licitacion tefien como finalidade a sua cesién as
entidades locais de Galicia para o cumprimento dunha finalidade de caracter publico, como
€ a defensa contra os incendios forestais, polo que se consideran subvencion en especie
e a sUa cesion formalizarase mediante acta subscrita pola persoa titular da Secretaria
Xeral de Medio Rural e Montes desta conselleria ou funcionario/a en que delegue; debera
constar nela o acordo de cesion e a aceptacion do cesionario das condicions previstas na
presente orde.

Artigo 9.  Reversion e control

Se os vehiculos cedidos non se aplicaren ao fin sinalado ou deixaren de estalo con pos-
terioridade, ou se se descoidaren ou utilizaren con grave quebrantamento das condicions

previstas nesta orde ou se incumprir calquera das condicions da cesién, considerarase
resolta esta e os bens reverteran & Comunidade Autbnoma, que tera dereito a percibir un
importe equivalente ao prezo de adquisicién do ben sendo exixible o xuro de demora co-
rrespondente, de conformidade co disposto no artigo 34 da Lei 9/2007, de subvenciéns de
Galicia.

A Conselleria do Medio Rural e do Mar estara dotada de facultades de vixilancia e con-
trol para comprobar o cumprimento das obrigas que leva unida a cesion e, de ser o caso,
para a resolucion dos expedientes de reversion.

Artigo 10. Datos de caracter persoal

De conformidade coa Lei organica 15/1999, do 13 de decembro, de proteccion de datos
de caracter persoal, os datos persoais recollidos na tramitaciéon desta disposicién, cuxo
tratamento e publicacion autorizan as persoas interesadas mediante a presentacion das
solicitudes, seran incluidos nun ficheiro denominado «relaciéns administrativas coa cida-
dania e entidades» cuxo obxecto é xestionar o presente procedemento, asi como para in-
formar as persoas interesadas sobre o seu desenvolvemento. O érgano responsable deste
ficheiro € a Secretaria Xeral Técnica. Os dereitos de acceso, rectificacion, cancelacion e
oposicion poderanse exercer ante Secretaria Xeral de Técnica mediante o envio dunha
comunicacion ao seguinte enderezo: Conselleria do Medio Rural e do Mar, Secretaria Xe-
ral Técnica, San Caetano, s/n, 15781 Santiago de Compostela (A Corufia) ou a través dun
correo electronico a secretariaxeraltecnica.cmrm@xunta.es

Artigo 11. Consentimentos e autorizacions

As solicitudes deberan achegar os documentos ou informaciéns previstos nesta norma,
salvo que estes xa estivesen en poder da Administracion xeral e do sector publico autonémi-
co de Galicia; neste caso, as entidades interesadas poderan acollerse ao establecido no arti-
go 35.f) da Lei 30/1992, do 26 de novembro, de réxime xuridico das administracions publicas
e do procedemento administrativo comun, sempre que se faga constar a data e o érganoou a
dependencia en que foron presentados ou, se é o caso, emitidos, e cando non transcorresen
mais de cinco anos desde a finalizaciéon do procedemento a que correspondan.

Nos supostos de imposibilidade material de obter o documento, o 6rgano competente
podera requirirlle a persoa solicitante ou representante a sla presentacion, ou, no seu
defecto, a acreditacion por outros medios dos requisitos a que se refire o documento, con
anterioridade a formulacion da proposta de resolucion.

Disposicion derradeira primeira

Facultase a persoa titular da Secretaria Xeral de Medio Rural e Montes para ditar, no
ambito das suas competencias, as resolucions precisas para a execucién desta orde.

Disposicion derradeira segunda

En todo o non previsto nesta orde rexera a normativa xeral en materia de subvencions,
contida na Lei 38/2003, do 17 de novembro, xeral de subvencions, asi como na Lei 9/2007,
do 13 de xuio, de subvencions de Galicia, ademais do Decreto 11/2009, do 8 de xaneiro,
polo que se aproba o Regulamento da Lei 9/2007, do 13 de xufio, de subvencions de Ga-
licia.

Disposicion derradeira terceira
Esta orde tera efectos o dia seguinte ao da sua publicacion no Diario Oficial de Galicia.

Santiago de Compostela, 12 de decembro de 2014

Rosa Maria Quintana Carballo
Conselleira do Medio Rural e do Mar

N XUNTA DE GALICIA ANEXO |
:i: CONSELLERIA DO MEDIO RURAL
E DO MAR
PROCEDEMENTO CODIGO DO PROCEDEMENTO DOCUMENTO
AXUDAS AOS CONCELLOS DE GALICIA E AS SUAS ENTIDADES PUBLICAS, CON
PERSONALIDADE XURIDICA PROPIA, E AGRUPACIONS DE CONCELLOS, PARA 0]
APOIO A EXTINCION I?E INCENDIOS FORESTAIS, CONSISTENTES NA CESION EN MR640A SOLICITUDE
PROPIEDADE DE VEHICULOS ESPECIALMENTE PREPARADOS PARA O EXERCICIO
DESAS FUNCIONS
DATOS DA ENTIDADE SOLICITANTE V
RAZON SOCIAL NIF
TIPO DE ViA NOME DA ViA 0 BLOQUE ANDAR PORTA
(o4 PROVINCIA CONCELLO ALIDADE
TELEFONO FAX CORREQ ELECTRONICO
| | | 2\ |
E, NA SUA REPRESENTACION -
NOME PRIMEIRO APELIDO SE! PELIDO NIF
EN CALIDADE DE
ENDEREZO PARA OS EFECTOS DE NOTIFICACION (non é necesa @m’de co anterior)
TIPO DE ViA NOME DA ViA A NUMERO BLOQUE ANDAR  PORTA
| | /¢ I JE ]
(ol PROVINCIA CONCELLO LOCALIDADE
TELEFONO FAX
y 4
NATUREZA DA ENTIDADE SOLICITANTE
(O Concello (O Mancomunidade VD Agrupacion (O Fusion (O Outras
A 2
NO CASO DE AGRUPACIONS SEN PERSO IDADE XURIDICA
© %
9] CONCELLO NIF REPRESENTANTE LEGAL DO CONCELLO PARTICIPACION
3 NA CESION
<
= \h
=
5
S A,
g P
(=) N
N~
>
=
< < i
N N\NY
g v~ ‘v
L A PER§ aMESENTANTE DECLARA
= 1. Qu promete a cumprir as normas da convocatoria e a facilitar a informacion e documentacion que se solicita.
8 2. oncello ou os solicitantes conxuntos aos que representa rednen todos os requisitos da convocatoria, en particular que cumpre cos
N requi establecidos para obter a condicion de beneficiario, segundo o artigo 10 da Lei 9/2007, do 13 de xufo, de subvencions de Galicia,
('D' e de acordo co disposto no artigo 4 do Decreto 193/2011, do 6 de outubro, polo que se regulan especialidades nas subvencions as entidades
(@) locais galegas.
O, 3. Que achega a documentacion exixida na convocatoria.
L
>
(@]

XN XUNTA
¢ DE GALICIA ISSN1130-9229  Depodsito legal C.494-1998  http://www.xunta.es/diario-oficial-galicia




OG Diario Oficial de Galicia

DOG Num. 244 Luns, 22 de decembro de 2014 Pax. 52021

XUNTA DE GALICIA ANEXO I

. (continuacién)
CONSELLERIA DO MEDIO RURAL
E DO MAR

DOCUMENTACION QUE SE PRESENTA
De acordo co artigo 4.7 da orde, achégase a seguinte documentacion:

|| Certificacion expedida polo/a secretario/a do concello, ou, no caso de solicitudes conxuntas, polo 6rgano correspondente, relativa ao
acordo adoptado polo 6rgano competente, da solicitude de cesion en propiedade dos vehiculos previstos sta orde, aceptando
integramente os termos e prescricions dela e de que se faculta o/a alcalde/sa do concello ou o drgano corr nte, no caso de
solicitudes conxuntas, para aceptar esta cesion, no caso de resolucion favorable da conselleria A

[ IMemoria asinada polo/a secretario/a do concello co visto e prace do/da alcalde/sa do concello, ou, no caso Wes conxuntas, polos
a

organos correspondentes, na que se recollan de xeito detallado os seguintes aspectos:

- Titularidade do vehiculo e data da primeira matriculacion segundo o permiso de circulacion, ITV e poi eguramento en regra ou
ehiculo motobomba. No caso
3 p

actuacions de extincion,

que polo menos estaban en regra ata a data do 15 de outubro de 2014. Os datos iran referidos a un
de solicitudes para renovar vehiculos motobomba dados de baixa nos anos 2011, 2012 o
envellecemento ou caducidade dos materiais, incorporarase a devandita documentacion & data de baixa®

- Eleccion de modelo de vehiculo entre os dous existentes (artigo 1). No caso de que se esgote stencias do vehiculo solicitado,
deberase deixar constancia de se aceptan o outro tipo de vehiculo ou de se renuncian ao mes

| ] Anexo Il debidamente cuberto (para solicitudes que se presenten de forma conxunta por agruga concellos en proceso de fusion)

| |Memoria de aforro de custos respecto da presentacion individual (para solicitudes presenwjntamente baixo calquera formula, agas

a de fusion municipal) A

A ) |

De conformidade co artigo 13.4 da Lei 4/2006, do 30 de xuio, de transparencia e Mcticas na Administracion publica galega, e co
previsto no Decreto 132/2006, do 27 de xullo, polo que se regulan os rexistros publi creados nos artigos 44 e 45 da Lei 7/2005, do 29 de
decembro, de orzamentos xerais da Comunidade Auténoma de Galicia, a Conselleria Rural e do Mar publicara na sGa paxina web oficial
a relacion dos beneficiarios e o importe das axudas concedidas ao abeiro des&. cluira, igualmente, as referidas axudas e as sancions

que, como consecuencia delas, se poidan impofier nos correspondentes rexistros py , polo que a presentacion da solicitude leva implicita a
autorizacion para o tratamento necesario dos datos dos beneficiarios e a ref;rida pubticidade.

En cumprimento do disposto no artigo 5 da Lei organica 15/1999, do 13 ecembro, de proteccion de datos de caracter persoal informaselle
que os datos persoais que facilite neste formulario quedaran rexistra ficheiro de titularidade da Xunta de Galicia, cuxa finalidade é a
xestion e rexistro deste procedemento. A persoa interesada podera dereitos de acceso, rectificacion, cancelacion e oposicion ante a
Secretaria Xeral Técnica da Conselleria do Medio Rural e do Ma o responsable do ficheiro, solicitandoo mediante o envio dun correo
electrdnico a secretariaxeraltecnica.cmrm@xunta.es. p.

[
LEXISLACION APLICABLE \JJ

se§ reguladoras para a concesion, en réxime de concorrencia competitiva, de
, personalidade xuridica propia, e agrupacions de concellos, para o apoio a
opiedade de vehiculos especialmente preparados para o exercicio desas funcions.

Orde do 12 de decembro de 2014 pola que se establece

axudas aos concellos de Galicia e as suas entidades pybli

extincion de incendios forestais, consistentes na cesié]e
s

XUNTA DE GALICIA ANEXO Il

CONSELLER{A DO MEDIO RURAL
E DO MAR

PLURALIDADE DE PERSOAS SOLICITANTES

DATOS DA PERSOA INTERESADA OU REPRESENTANTE
NOME E APELIDOS/RAZON SOCIAL NIF

De conformidade co artigo 70.2 da Lei 30/1992, do 26 de novembro, de réxime xuridico das administracions publicas e do procedemento administrativo comun, cando as presentacions correspondentes a unha
pluralidade de persoas tefian un contido e fundamento idéntico ou substancialmente similar, poderan ser formuladas nunha Unica solicitude. Neste sentido, as persoas que figuran nesta relacion, autorizan a
presentacion da solicitude e a xestion da axuda por medio da persona interesada indicada que afecta a dita representacion.

RELACION DE TODAS AS PERSOAS SOLICITANTES

NIF % PARTICIPACION SINATURA

CONCELLO NIF REPRESENTANTE LEGAL DO CONCELLO REPRESENTANTE NA CESION

En cumprimento do disposto no artigo 5 da Lei organica 15/1999, do 13 de decembro, de proteccion de datos de caracter persoal, informaselle que os datos persoais que facilite neste formulario quedaran
rexistrados nun ficheiro de titularidade da Xunta de Galicia, cuxa finalidade é a xestion e rexistro deste procedemento. A persoa interesada podera exercer os dereitos de acceso, rectificacion, cancelacion e
oposicion ante a Secretaria Xeral Técnica da Conselleria do Medio Rural e do Mar, como responsable do ficheiro, solicitandoo mediante o envio dun correo electronico a secretariaxeraltecnica.cmrm@xunta.es.

SINATURA DA PERSOA INTERESADA OU REPRESENTANTE

Lugar e data

